
А Р И Я 
ВОЛКОВА 
С АВ АС ЕМ 

ПЕРРЕ ИРТНЕ В АХАТ 
ТЕПРЕ ТАВРАНМАСТЬ. 

ПЁР ШУХАШСАР, ШУХА 
ПУЛМА ЮРАМАСТЬ. 

ЭЙ, ҪАМРАКЛАХ! ВЕҪСЕР 
МАЛА ВЕҪСЕ ИРТ. 

АН ПУЛ ЭСЕ ТЕЛСЕР, 
ПУЛ ХУРҪА, ГРАНИТ! 



Эп — юрату, ачашлӑх, именӳ, 
Ҫӑлкуҫ пек тӑрӑ , Атӑл пек асамлӑ . 
Пытанчӑк вӑй манра сарать ейӳ, 
Хитре чечеклӗ улӑхсем пек анлӑ . 
Уҫ кантӑкпа! Сив уйӑх пек а,н лар. 
Эп сан ҫӳҫне сирсе арпаштарам-и? 
Эс ӑнсӑртраи ҫеҫ пӑхса ил, вара 
Чун канӑҫне манӑҫтарса ярам-и?.. 
Эс чупкалатӑн кантӑкна хупма, 
Ятла-ятла хут листисем пухатӑн. 
Манатӑн тӳрлетме ҫеҫ галстукна, 
Тем ҫухатса, тем тавҫӑрса пӑхатӑн,— 
Пӑх ҫаврӑнса самант ачалӑхна! 
Асил те кул, выля манпа пӗрле... 
Уҫам-и шӑппӑп-шӑппӑн алӑкпа, 
Сан тӗлӗкне кӗрем-н сӗм-ҫӗрле? 
Эп сан туту, куҫ харшисем ҫине 
Хӗвел пулса ӳкетӗп ҫут ирпе. 
Сӑнна тӗрлетӗп минтеррӳн питне 
Хам кӑкӑрти хӗвелӗн шевлипе. 
Эп — тутлӑ хурӑн ҫырлисен сӗткенӗ . 
Эп — сан хӗвел, хӑват, асам, шерпет; 
Сив уйӑх пек лараймӑн астивсен эс? 
Ниҫта та пурнӑҫ ҫук эп ҫук ҫӗрте. 

ЭП ПУРНАТАП ЙАЛАМРА 

Эп пурнатӑп йӑлӑмра. 
йӑлӑмра — тӳлек йӑмра. 

Ир те каҫ ларать унта 
Ҫамрӑк пулӑҫ вӑлтапа . 
Пӗччен парӑс пек, каҫпа 
Эп ишеп мӗнпур чунтан. 
Пӗчӗкҫеҫ утрав ҫине 
Ҫитмелле ман, вӑл — инҫе. 
Пулӑҫ янӑ вӑлтине, 
Туртӑнать хӑй ман енне: 
Те хӑрать вӑл путасран, 
Авӑрта ҫухаласрап. 
Тем юрлать вӑл, шӑхӑрать 
Шыв сассиллӗ шӑплӑхра . 
Эп ишсе шӑмпӑлтатни — 
Чунпа чун сӑмах татни. 
Каччӑ хӑй те пӑлханать , 
Каччӑ темшӗн кулянать. 
Ҫӗрлехи вут айккинче 
Куҫ илмест утрав ҫинчен. 
Шыв шавланӑ сулхӑнта, 
Шӑпчӑк савнӑ вырӑнта 
Манӑҫнӑ вӑлта хулли, 
Вылянмасть.. . Кӗмест пулли. 
Юхӑмран ҫав кукӑра 
Сулхӑн варкӑш хӑпарать , 
Ҫулӑма варкӑштарса , 
Пулӑҫне шутлаттарать . 
Ир-ха каччӑн авланма, 
Куҫ хывма утравӑма. 
Ҫеҫкере эп. Вӑл тин ҫеҫ 
Ҫитӗнет-ха ҫип-ҫинҫен. 
Пёчӗкҫеҫҫӗ киммӗме 
Куҫ хывать те — именет. 
Эп пӗлместӗп йӑлӑнма , 
Эп пурнатӑп йӑлӑмра . 



ВЕГА 

Пӗр ҫӑлтӑр тӳпере ҫунать 
Ыттисенчен кӑшт йӑмӑхса , 
Сенкер. Ҫӑлкуҫ пек курӑнать— 
Тӑранаймастӑп эп пӑхса! 
Ах, Вега! Эп сан пек илемлӗ , 
Сан пек сенкер таса пулсан, 
Кам пӑхмӗ , кам савса иленмё, 
Ҫынра1н эп пурӑнмастӑп уйрӑм... 
Тен, шухӑшлатӑп тимлӗрех. 
Тен, халӗ тин ҫакна эп туйрӑм: 
Такамшӑн эпӗ те хитрех. 
Е хам ҫитмен ҫӗре ҫитерӗп 
Эп чун юратнӑ арҫына. 
Е ӗмӗре пӗччен ирттерӗп 
Бетховенла ҫуна-ҫуна. 
Айван чух мӑшӑр пулаймарӑм, 
Ҫулсем халь — витӗр ҫеҫкере. 
Эп хӗр тасалӑхне упрарӑм 
Элексенчен те ҫӳллӗрех!.. 
Эх, Вега! Хӗрлӗхӗм илемӗ , 
Чечекӗ , ҫӑлтӑрӗ эс ман! 
Ана кама савса пиллем эп 
Вӑл ӗмӗрлӗх пӗрре пулсан? 

АН СИ ВЕН, САВНИ 

Эс кайрӑн ирпе тӗттӗмлех, 
Хыҫран ҫӗмӗрт тӗмӗ чӗтренчӗ . 
Хыҫран эп хӑймарӑм чӗнме, 
Куҫсем куҫҫульпе тӗтреленчӗҫ. 
Куҫҫулӗ — хам айӑплӑран, 

Ана эп чарма пӗлеймерӗм. 
Пӑхмасӑр ҫухалтӑн куҫран, 
Каҫар та пулин тееймерӗм. 
Ман айӑп, тен, айӑп та мар, 
Санран ытларах кӗтни ҫеҫчӗ. 
Мӗскершӗн эс пултӑн хаяр? 
Малтан сӑлтавне пӗлмеллеччӗ . 
Мӗн-ма хӗр чӗри ҫырла мар, 
Ҫырла пулсан,—татнӑ та сутнӑ . 
Пӗлмест вӑл вутпа выляма. 
Эс, теҫҫӗ, халь урӑх хӗр тупнӑ . 
Мансан—манса кай. Ҫураҫман. 
Мам туйӑм ытла та пытанчӑк. 
Эппин, эс мана юратман, 
Ҫавна ӑнланма пултарман-тӑк. 
Анчах пахчана таврӑнсан, 
Кас-кас ҫӗмӗртсем хускалсассӑн, 
Кӗтетӗп эс таврӑнасса . 
Кӗтмесӗр епле пурӑнас ман? 


